ԱՄՓՈՓԱԹԵՐԹ
«Հսկիչ (նույնականացման) նշաններով պարտադիր դրոշմավորման ենթակա՝ դրոշմավորված ապրանքների մատակարարման դեպքում հսկիչ (նույնականացման) նշանների և դրանց քանակի վերաբերյալ տեղեկությունը հաշվարկային փաստաթղթում ներառելու դեպքերը, կարգը և ժամկետները սահմանելու մասին» ՀՀ կառավարության որոշման նախագծի վերաբերյալ

	1.	Որոշման նախագծով սահմանվող կարգի 2-րդ կետը նախատեսում է, որ «Հսկիչ (նույնականացման) նշաններով դրոշմավորման ենթակա ապրանքների մատակարարման դեպքում օրենսգրքի 56-րդ հոդվածով սահմանված պահանջներին համապատասխան դուրս գրվող հարկային հաշվում (այդ թվում` ճշգրտող) և հաշիվ վավերագրում (այդ թվում` ճշգրտող) (այսուհետ` հաշվարկային փաստաթուղթ) պարտադիր ներառվում են գործարքի առարկա հանդիսացող ապրանքների դրոշմավորման համար կիրառված հսկիչ (նույնականացման) նշանների և դրանց քանակի վերաբերյալ տեղեկությունը»։ Այսինքն, կարգի 2-րդ կետով նախատեսված պահանջը վերաբերում է բոլոր տնտեսվարողներին, բոլոր մատակարարման դեպքերին և բոլոր ապրանքներին:
Միաժամանակ, նույն կարգի 4-րդ կետով նախատեսվում է, որ «Դուրս գրվող հաշվարկային փաստաթղթում հսկիչ (նույնականացման) նշանների և դրանց քանակի վերաբերյալ տեղեկությունը պարտադիր ներառվում են «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2402, 2404 11 000 9, 2404 12 000 0, 2404 19 000 ծածկագրերին դասվող ծխախոտային արտադրանքի և 2204, 2205, 2206 00, 2207, 2208 ծածկագրերին դասվող ալկոհոլային ապրանքների մատակարարման դեպքերում»։ 
Ստացվում է, որ կարգի 2-րդ կետով նախատեսվող պահանջը վերաբերում բոլոր տնտեսավարողներին, բոլոր մատակարարման դեպքերին և բոլոր ապրանքներին, սակայն առանձին կետով այն կրկնում ենք  ծխախոտային արտադրանքի և ալկոհոլային ապրանքների մատակարարման դեպքերի համար:
Գտնում ենք, որ կարգի 4-րդ կետով առաջարկվող պահանջը արդեն իսկ առկա է կարգի 2-րդ կետում և կարգի 4-րդ կետը անհրաժեշտ է հանել:
	Ընդունվել է
Հավելվածի 2-րդ կետում հստակեցվել է, որ հաշվարկային փաստաթղթերում հսկիչ (նույնականացման) նշանների և դրանց քանակի վերաբերյալ տեղեկության ներառումը վերաբերում է հավելվածի 4-րդ կետում նշված՝ ապրանքների մատակարարման դեպքերին և ժամկետներին։ 


	2.	Առաջարկում ենք կարգի 5-րդ կետի առաջին մասում «փաստաթղթերում կարող է ներառվել» բառերը փոխարինել «փաստաթղթերում ներառվում են կամ.» բառերով:
	Ընդունվել է
Կետը խմբագրվել է

	3.	Կարգի 6-րդ, 7-րդ, 8-րդ, 10-րդ կետերը վերաբերում են Հաշվարկային փաստաթղթում ներառված հսկիչ (նույնականացման) նշանների դրոշմավորման ծածկագրերի վերաբերյալ փոփոխություն կատարելուն և դրա հետ կապված իրավասություններին: 
Կարգի նախագծից, այդ թվում՝ կարգի 6-րդ, 7-րդ, 8-րդ, 10-րդ կետերից, ինչպես նաև որոշման հիմնավորումից պարզ չէ նշված փոփոխության կատարման անհրաժեշտությունը, ո՞ր դեպքերում կարող է կատարվել փոփոխությունը, արդյո՞ք փոփոխության նպատակը սխալի ուղղում է, թե՞ փոփոխությունները կարող են կատարվել կամայականորեն, որը կարող է հանգեցնել կեղծիքների, չարաշահումների և հարկային պարտավորությունների խեղաթյուրումների:
Գտնում ենք, որ կարգում և որոշման նախագծի հիմնավորման մեջ անհրաժեշտ է հստակ ներկայացնել նշված փոփոխությունների կատարման նպատակը, դեպքերը և ժամկետները:
	Ընդունվել է ի գիտություն
Միաժամանակ, հարկ է նկատի ունենալ, որ նշված կարգավորումների նպատակը շրջանառության ամբողջ շղթայի նկատմամբ հետագծելիության, ինչպես նաև  դրոշմավորման ծածկագրերի վերաբերյալ հարկային մարմին ճիշտ տեղեկատվության փոխանցման ապահովումն է։ Մասնավորապես, դրոշմավորման ծածկագրերի վերաբերյալ փոփոխությունները թույլ կտան տեսնել, թե տվյալ դրոշմավորման ծածկագրով ապրանքը շրջանառության որ փուլում է և ում մոտ է գտնվում (արտադրող/ներմուծող, մատակարար, գնորդ և այլն), ինչպես նաև այդ կարգավորումներով հստակեցվում են, թե շրջանառության շղթայի այս կամ այն փուլում որ տնտեսվարողն է իրավասու իրականացնել ծածկագրերի վերաբերյալ փոփոխություն՝ դրանց հետագա շրջանառությունը ապահովելու նպատակով։ 

	4.	Որոշման նախագծի 2-րդ կետով սահմանվում է. «Սույն որոշումն ուժի մեջ է մտնում Հայաստանի Հանրապետության հարկային օրենսգրքի 55-րդ հոդվածի 4-րդ մասի 7.2-րդ կետն ուժի մեջ մտնելու օրվանից»՝  հաշվի առնելով, որ  04.12.2024թ. ՀՕ-491-Ն օրենքի 6-րդ հոդվածի 1-ին կետով սահմանված է, որ օրենսգրքի 55-րդ հոդվածի 4-րդ մասի 7.2-րդ կետն ուժի մեջ է մտնում համապատասխան ծրագրային ապահովման աշխատանքներն ավարտելու օրվան հաջորդող տասներորդ օրը:
Գտնում ենք, որ որոշման ուժի մեջ մտնելու կետը ներկայացված խմբագրությամբ պարունակում է անորոշություն, որի հետևանքով տնտեսավարող սուբյեկտների համար անհնար կլինի հասկանալ որոշման նախագծի կոնկրետ ուժի մեջ մտնելու և նրա պահանջները կատարելու ժամկետները, որի հետևանքով տնտեսավարող սուբյեկտների մոտ կառաջանան սխալներ, հարկային պարտավորությունների խեղաթյուրումներ, դրանց հետ կապված  տույժեր և տուգանքներ: Ուստի առաջարկում ենք որոշման ուժի մեջ մտնելու համար սահմանել որոշակիություն պարունակող ժամկետ:
Ելնելով վերոհիշյալից, առաջարկում ենք որոշման նախագիծը  և հիմնավորումը լրամշակել վերը նշված դիտողություններին և առաջարկություններին համապատասխան:
	Ընդունվել է 
[bookmark: _GoBack]Հարկ է նկատի ունենալ, որ նախագծով՝ որոշման ուժի մեջ մտնելու ժամկետը սահմանվել է հաշվի առնելով ՀՀ հարկային օրենսգրքի 55-րդ հոդվածի 4-րդ մասի 7.2-րդ կետի ուժի մեջ մտնելու դրույթները։ Նշված դրույթի հիման վրա որոշման ուժի մեջ մտնելու որոշակի ժամկետ սահմանելը խնդրահարույց է, քանի որ այս պահին հստակ չէ համապատասխան ծրագրային ապահովման աշխատանքներն ավարտելու օրը։
Միաժամանակ սահմանվել է, որ դուրս գրվող հաշվարկային փաստաթղթում հսկիչ (նույնականացման) նշանների և դրանց քանակի վերաբերյալ տեղեկությունը պարտադիր ներառվում են 2026 թվականի հունվարի 1-ից «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2402, 2404 11 000 9, 2404 12 000 0, 2404 19 000 ծածկագրերին դասվող ծխախոտային արտադրանքի և 2204, 2205, 2206 00, 2207, 2208 ծածկագրերին դասվող ալկոհոլային ապրանքների մատակարարման դեպքերում։



